
KATEKISTI BIEX IDDEWQU L-IMHABBA

Kif wiehed jista’ jfisser ir-reazzjoni spontanja u immedjata ta’ Mattew meta Kristu jiltaga’
mieghu? Mhux facli tispjega 1-bidla kbira li dakinhar sehhet f"Mattew. Is-soltu wiehed jiehu
z-zmien biex jibdel fehemtu jew l-ghazla li jkun ghamel; imma hawn ghandna ragel 1i hekk
kif iltaga’ ma’ Kristu, ghamel u-turn fil-hajja tieghu.

Jien nahseb li Gesti ltaga’ ma’ Matttew f’mument preciz ta’ hajtu: meta Mattew kien ged
ifittex twegiba ghall-mistogsijiet li kellu fil-giegh ta’ galbu. Mattew kien jigbor it-taxxi u
ghalhekkk kellu but fond u mimli; imma mid-dehra kien jongsu xi haga li sabha fil-persuna
ta’ Gesu. Kien ghalhekk li meta gie wic¢ imb wic¢ ma’ Gesi, huwa ghamel bidla li ma
tiftehimx.

Min jaf kemm hemm “Mattewijiet” fid-dinja tal-lum! Min jaf kemm niltagghu ma’ persuni,
kbar u zghar, li jidhru li huma stabbli u li rnexxew fil-hajja, imma geghdin ifittxu u jistaqsu
ghax f’qalbhom hemm dak li Santu Wistin isejjahlu “nuqqas ta’ serhan”! Dawn geghdin
jistennew dak il-mument fl-istorja fejn jiltaqghu ma’ xi hadd li jimlilhom galbhom.

Fid-dawl ta’ din l-esperjenza jien nara li l-missjoni taghna bhala katekisti hija dik li
niffacilitaw il-laggha bejn Gesu u l-bniedem tal-lum, li ghandu kollox imma fl-istess waqt
ihossu battal u ghalhekk huwa mxennaq biex isib lil xi hadd li joffrilu sens fil-hajja. Gheziez
katekisti, nixtiegkom tkunu medjaturi biex il-bniedem jiltaga’ ma’ Gest. Ahna konvinti li
meta l-bniedem jiltaqa’ ma’ Gesu, hajtu tiehu kulur u tifsira differenti.

Ghalhekk il-ministeru taghna bhala katekisti ma jistax ma jkunx imheggeg b’passjoni u
entuzjazmu. Certa telqa u apatija fina 1-katekisti ma tirriflettix tajjeb, ghax dan ikun ifisser li
ahna stess inkunu ghadna ma skoprejniex lil Kristu. Hadd ma jista’ jaghti minn dak li ma
ghandux.

Meta nirriflettu dwar il-mod kif sehhet il-laggha bejn Gesu u Mattew, naraw li ghall-ewwel
Gesl tefa I-harsa kollha mhabba fuqu, imbaghad beda jitkellem mieghu u jfissirlu. Ghalhekk
l-azzjoni kateketika ta’ Gest ghandha zewg livelli: l-ewwel huwa habb lil Mattew, imbaghad
xhin l-imhabba tieghu sabet trigtha fil-qalb ta’ Mattew u dan fetah galbu, imbaghad Kristu
seta’ jkompli jghaddilu 1-“Kelma”.

Hemm ir-riskju li bhala katekisti ahna nagbzu l-ewwel pass u nghaddu d-“duttrina” jew il-
kontenut minghajr ma nkunu gabbadna I-qalb ta’ dawk fdati fil-kura taghna. Huwa minnu li
biex tasal ghall-qalb, trid hafna sabar, imhabba u moghdrija. Hekk ghamel Gesli ma’ Mattew
— miserando atque eligendo — b’harsa kollha mizerikordja huwa sejjahlu! Gesu jhoss ghal
Mattew, u Mattew ihoss din l-ghozza. Mattew intebah li Kristu ghandu galb thabbat ghalih —
qalb li ghandha interess genwin fih. Ghalhekk huwa nhall u fetah qalbu ghall-Kelma.

Dan huwa li nawguralkom, gheziez katekisti: li fit-twettiq tal-missjoni taghkom tfittxu li 1-
ewwel tkellmu lill-qalb ta’ dawk li 1-Mulej gieghed jafdalkom. Qabel ma intom “ghalliema”,
intom persuni li ddewqu l-imhabba. Ghinuhon jintebhu li intom thobbuhom tassew. Meta



dawn jikkonvincu ruhhom li ahna geghdin hemm ghalihom — li ahna taghhom — imbaghad il-
process kateketiku jehfief.

Ma nixtiegx li jkun hemm xi hadd li jagta’ qalbu minn dan il-mandat ta’ katekisti li 1-Knisja
gieghda tafdalkom. Il-kappillani, li napprezza l-impenn taghhom ghat-tigdid f’qasam
dagshekk vitali bhalma hija 1-katekezi, jghiduli li hafna drabi jkun hemm min jibga’ lura milli
jaccetta l-uffic¢ju ta’ katekista; huma jghiduli wkoll li jkollhom jiddedikaw hafna energija
biex jakkumpanjawkom halli ma taqtghux qalbkom bhala katekisti.

Ma ninsewx li San Mattew huwa katekista. Huwa kiteb il-Vangelu ghax kien katekist ghall-
komunita ekklezjali tieghu. Imma Mattew ma twelidx katekista; anzi, huwa kien dak li ghalih
Gesu gal li t-tabib jehtiguh il-morda u mhux dawk b’sahhithom. Mattew kien imqareb. Imma
minkejja kollox, il-Mulej lilu sejjah u fdalu 1-missjoni ta’ katekista.

Ghalhekk, thallux lit-Tentatur ifixkilkom xhin tigu konxji tal-limitazzjonijiet taghkom, kemm
dawk didatti¢i u kemm spiritwali. Hallu l-grazzja ta’ Alla tahdem fikom. Anzi, inheggigkom
biex fl-impenn taghna biex ikollna Knisja ministerjali tghinuna biex din is-sejha ssir lil hafna
laj¢i ohra. Jien naf b’mara li llum ghandha tmenin sena u ghandha dispjacir ghax meta kienet
zghira fl-eta hadd fil-Knisja ma stedinha biex tkun katekista. Ma nixtieqx li nittraskuraw
dawn is-sejhat fil-komunitajiet ekklezjali taghna.

Fil-bidu ta’ din is-Sena Kateketika gdida, ingieghed lilkom, katekisti, taht il-harsien tal-
Madonna Ta’ Pinu. Marija hija l-mara li lagghet il-Kelma u ghaddietha lill-ohrajn. Marija
hija 1-katekista mhux biss tal-Appostli imma sahansitra ta’ Gesu nnifsu. Nitlobha tieqaf
maghkom fil-missjoni li ghandkom biex twasslu lil Gesli ghand il-bniedem tal-lum.



